
Terbitan Dimensi Koop Bil. 70 (1/2022) 
ini memuatkan 13 artikel yang antaranya 
yang membincangkan cabaran dan 
strategi perniagaan koperasi sebagai 
langkah pemulihan dan kelangsungan 
dalam perniagaan koperasi. 



Syukur Alhamdulillah, kini Malaysia sedang 
berada dalam fasa ‘Peralihan ke Endemik’ 

bermula 1 April 2022. Fasa peralihan ke 
endemik dapat dicapai susulan kejayaan 
program vaksinasi COVID-19 dan sistem 
perkhidmatan kesihatan berada pada tahap 
yang terkawal. Pembukaan semula sempadan 
negara dengan kaedah selamat akan dapat 
untuk membantu memulihkan aktivit i 
ekonomi dan perniagaan domestik termasuk 
pelancongan, peruncitan, hotel, restoran dan 
industri penerbangan. 

Gerakan Koperasi di negara kita perlu 
menyambut baik peralihan fasa ini dengan 
merancakkan semula ekonomi negara sekali 
gus bersama-sama memulihkan sektor 
ekonomi yang terjejas. Terbitan Dimensi Koop 
Bil. 70 (1/2022) ini memuatkan 13 artikel yang 
antaranya yang membincangkan cabaran 
dan strategi perniagaan koperasi sebagai 
langkah pemulihan dan kelangsungan dalam 
perniagaan koperasi. 

Di samping itu, keluaran Dimensi Koop pada 
kali ini juga telah menemu bual YBhg. Tuan 
Haji Zazali bin Haron, Pengerusi Eksekutif 
Suruhanjaya Koperasi Malaysia (SKM) untuk 
mengetahui lebih lanjut mengenai program 
yang disediakan oleh SKM bagi membantu 
menggerakkan semula koperas i  dan 
perniagaan serta meningkatkan daya saing 
koperasi dalam memastikan kepentingan 
dan kesejahteraan anggota terus terpelihara.

Turut dimuatkan dalam keluaran kali ini 
kupasan mengenai koperasi kariah masjid 
menjadi pemangkin ekonomi komuniti dan 
koperasi sebagai model ekonomi berjemaah. 
Selain itu, turut dikongsi berkenaan topik 
inovasi melalui keusahawanan sosial yang 
diamalkan koperasi mampu meningkatkan 
ekonomi anggota dan komuniti. Seterusnya, 
langkah- langkah bagi  menggalakkan 
penglibatan generasi Z dalam gerakan 
koperasi turut dibincangkan sebagai usaha 
mendukung kesinambungan perkembangan 
koperasi. Topik lain yang turut dimuatkan 
dalam keluaran kali  ini  kesan negatif 
penggunaan gajet, meningkatkan kecekapan 
pengurusan koperasi melalui teknologi 
maklumat, penggunaan teknologi dron 
dalam aktiviti perladangan, risiko lot lidi 
terhadap koperasi, potensi koperasi menjana 
pendapatan dengan menceburi bidang 
tanaman nanas dan meningkatkan kuasa 
pasaran melalui kuasa jenama. Tidak kurang 
penting juga dalam keluaran kali ini artikel 
berkaitan dengan keberkesanan Anggota 
Lembaga Koperasi (ALK) sebagai penyumbang 
kejayaan koperasi yang membincangkan 
keperluan penilaian kepada ALK yang menjadi 
antara kunci kepada kejayaan koperasi. 

Akhirnya, saya berharap penerbitan Dimensi 
Koop ini dapat menjadi platform perkongsian 
ilmu utama terhadap perkembangan informasi 
gerakan koperasi di Malaysia kepada para 
pembaca. 

Selamat membaca.
Mohd Zaib Mat Yunus

Assalamualaikum Warahmatullahi Wabarakatuh, Salam Sejahtera, 
Salam Keluarga Koperasi Malaysia.

